
Pemimpin prihatin terhadap kesempitan hidup masyarakat 

Kesederhanaan Tun Abdul Razak 
KUALA LUMPUR 6 Ju-
lai - Berbekalkan sebuah ba-
sikal dan tanpa mengira panas 
serta mendung, Perdana Men-
teri kedua, Allahyarham Tun 
Abdul Razak Hussein meng-
orak langkah menyelami ke-
hidupan penduduk luar ban-
dar. 

Sedikit pun beliau tidak ra-
sa kekok mahupun malu un-
tuk mengayuh basikal melin-
tasi kawasan sawah padi, per-
tanian dan perumahan orang 
kampung. 

Malah, dijadikan pula se-
bagai altematif bagi anak su-
lung kepada Orang Kaya ln-
dera Shahbandar Datuk 
Hussein Mohd. Taib dan Teh 
Fatimah Daud ini untuk men-
dekati rakyat. 

Biarpun dilahirkan dalam 
keluarga bangsawan kerana 
bapanya adalah seorang da-
ripada empat orang besar Di-
raja Pahang yang mempunyai 
hubungan erat dengan Istana 
Pahang, namun apa yang pasti 
tiada jurang atau unsur eli-
tisme dalam keperibadian Tun 
Abdul Razak. 

Justeru, tidak menghairan-
kan apabila beliau yang juga 
digelar sebagai Bapa Pemba-
ngunan amat terkenal dengan 
sikap kesederhanaan biarpun 
telah menceburi bidang po-
litik sehingga menggalas tang-
gungjawab sebagai Perdana 
Menteri. 

Keperibadian sederhana-
nya itu turut terserlah apabila 
beliau sanggup menginap di 
hotel murah serta tidak akan 
menukar sesuatu porabot di 
kediaman rasminya, Sri Ta-
man sekiranya masih boleh di-
gunakan lagi. 

Begitulah uniknya sikap 
Tun Abdul Razak yang tidak 
ada pada pemimpin lain ketika itu 
dan ini diakui scndiri Pensyarah Ka-
nan Pusat Pengajian Sejarah, Politik 
dan Strategi Fakulti Sains Sosial dan 
Kemanusiaan Universiti Kebangsa-
an Malaysia (UKM), Abdul Ghapa 
Harun. 
"Pengalaman sosialisasi beliau 
membesar di kampung selama 10 
hingga 12 tahun membentuk sifat 
kesederhanaan dalam dirinya," kata 
Abdul Ghapa. 

Dibesarkan di sebuah kawasan 
perkampungan kecil, Pulau Keladi 
Pekan. bersama-sama anak pendu-
duk kampung, akhirnya memben-
tuk sahsiah 'kesederhanaan' yang 
kuat dalam din beliau. 

Malah, status 'anak bangsawan' 
tidak menghalang beliau bermain 
dan berkawan dengan anak miskin 
kampung. Apatah lagi, asas perse-
kolahan Tun Abdul Razak bukanlah 
digilap di sebuah sekolah berstatus 
elit, tetapi hanya di Kampung Jam-
bu Langgar yang agak jauh dari ru-
mah datuknya sehingga terpaksa 
menapak sejauh empat kilometer 

setiap kali. 
Melihat kesengsaraan dan ke-

sempitan hidup rakan-rakannya, 
menyebabkan beliau turut sama ti-
dak memakai kasut dan hanya ber-
kaki ayam ke sekolah seperti me-

reka kerana tidak mahu adanya per-
bezaan miskin atau kaya. 
"Percakapan, pakaian, pergau-

lan, pergi mengaji al-Quran dan ber-
main sawah, langsung tiada per-
bezaan dengan rakan-rakan seba-
yanya. Walaupun selepas Tun me-
lanjutkan pelajaran ke MCKK (Mak-
tab Melayu Kuala Kangsar, Perak), 
Raffles College, Singapura sekejap 
sahaja kerana Perang Dunia Kedua 
kemudian England, sikap keseder-
hanaannya masih utuh dan tidak 
berubah biarpun sudah bergaul de-
ngan golongan elit. 

"Jadi apabila Tun menjawat ja-
watan sebagai Pegawai Tadbir dan 
kemudian terbabit dalam politik. 
beliau tidak berasa kekok dan boleh 
makan sekali serta bergaul dengan 
orang kampung. Pengalaman Tun 
ini berbeza dengan pemimpin lain 
kerana kebanyakan pemimpin ke-
tika itu yang asal daripada golongan 
elit atau bangsawan membesar de-
ngan ibu bapa, jadi unsur elitisme 
itu sudah ada. 

"Berbanding dengan Tun yang 
membesar di kampung, elemen dan 
sikap elitisme tidak tumbuh ber 
sama-sama dalam keperibadian be-
liau," katanya. 

Pengalaman membesar di kam-
pung, bukan sahaja membentuk si-
fat kesederhanaan dalam diri be-
liau, malah mewujudkan sikap pr-
ihatin tatkala melihat kesukaran 
dan kesempitan hidup masyarakat 
kampung terutama orang Melayu. 

Tidak sekadar memandang atau 

merenung tanpa melakukan 
apa-apa, Abdul Ghapa berkata, pe-
ngalaman itu akhirnya mendorong 
Tun Abdul Razak komited mengu-
bah kehidupan masyarakat luar 
bandar sekali gus bermatlamat me-
modenkan serta meningkatkan pen-
dapatan mereka. 
"Untuk membolehka masyara-
kat luar bandar terbabit secara aktif 
dalam ekonomi moden, mereka 
mestilah dihubungkan dengan 
orang bandar melalui pembangu-
nan infrastruktur. Bagi merealisa-
sikan perkara ini, pemikiran orang 
kampung mesti diubah sehingga 
terbinanya 'scientific frame of mind'. 
Menurut Tun, kalau pemikiran 
orang kampung tidak diubah, apa 
pun program yang kerajaan laksa-
nakan tidak akan berjaya. 

"Semasa tahun 60-an bukan sa-
haja banyak projek pembangunan 
tetapi juga program berbentuk pen-
tingnya kesedaran mengubah sikap 
telah digiatkan untuk mengubah ca-
ra-cara mereka berfikir. Menurut 
Tun Razak, usaha mengintegrasikan 
sains ke dalam kebudayaan kita se-
mestinya menjadi tugas dan tang-
gungjawab baru bagi orang Mela-
yu," katanya. 

Ini kerana Tun Abdul Razak ber-
pendapat hanya meneiusi pengin-
tegrasikan sains, orang Melayu dapat 
berubah menjadi new kind of eco-
nomic man' dan mampu menyusun 

kegiatan ekonomi mereka 
secara besar-besaran dan 

berkesan. 
Kesungguhan dan kepr-

ihatinan Tun Abdul Razak 
membantu masyarakat kam-
pung menjana pendapatan 
lebih baik dapat dilihat se-
baik sahaja beliau menggalas 
jawatan sebagai Menteri Pe-
lajaran dalam barisan kabi-
net pertama, yang ketika itu 
Perdana Menteri adalah 
Tunku Abdul Rahman Pu-

tra. 
Menurut Abdul Ghapa, 

MCKK yang diketahui 
umum ketika itu sebagai se-
buah platform pengajian un-
tuk golongan bangsawan 
dan elit, telah direformasi-
kan oleh Tun Abdul Razak 
dengan membuka lembaran 
pintunya kepada orang Me-
layu bukan dari golongan 
tersebut untuk mendapat 
pendidikan di situ bagi me-
ngubah kehidupan mereka. 

Perjuangan beliau me-
ngubah nasib masyarakat 
kampung semakin dekat 
apabila memegang jawatan 
sebagai Timbalan Perdana 
Menteri merangkap Menteri 
Pembangunan Negara dan 
Luar Bandar dan seterusnya 
Perdana Menteri kedua pada 
tahun 1970. 

Sikap kesederhanaan Tun 
Abdul Razak semasa pentad-
birannya dari tahun 1970 se-
hingga 1976, tidak hanya ter-

tumpu membantu masyarakat 
orang Melayu luar bandar, malah 
turut merangkumi pelbagai kaum. 

Ini merujuk kepada segala ke-
putusan dasar yang dibuat, beliau 
turut menekankan kepentingan 
kaum lain sehingga digelar sebagai 
'Symphatetic Father of Nation' da-
lam sebuah majalah, 'Asia Yearbook' 
pada tahun 1974. 

"Walaupun beliau membesar di 
kampung, Tun bukan ekstremis Me-
layu. Pendidikan di MCKK, luar ne-
gara, mempengaruhinya dalam 
membuat keputusan supaya tidak 
mementingkan sebelah pihak sahaja. 

"Beliau juga bukanlah seorang 
pemimpin yang suka dominate. Ini 
kerana, beliau amat terkenal dengan 
kesediaan mendengar pelbagai pan-
dangan daripada semua pihak dan 
ini dapat diiihat ketika memper-
kenalkan Dasar Ekonomi Bant 
(DEB). 

"Ketika itu, sarjana ekonomi da-
ripada pelbagai aliran pemikiran te-
lah dipanggil memberikan panda-
ngan dan beliau membuat keputusan 
berdasarkan mana lebih praktikal. 

"Semasa membuat keputusan, 
beliau menekankan matlamat DEB 
bukan sahaja membantu orang Me-
layu memperoleh peluang dalam 
pembangunan ekonomi tetapi juga 
memastikan kepentingan kaum bu-
kan Melayu juga turut dilindungi 
dan ini menyebabkan pemimpin bu-

kan Melayu boleh rapat dengan be-
liau," katanya. 

Kesederhanaan Tun Abdul Razak 
bukan setakat dalam skop negara 
sahaja, malah merangkumi jalinan 
hubungan diplomatik dengan ne-
gara luar. 

Tanpa mengira berlainan ideo-
logi, Perdana Menteri kedua me-
nerusi sikap pragmatiknya melihat 
faedah, sumbangan mahupun hasil 
yang boleh diperoieh daripada hu-
bungan diplomatik terjalin khusus-
nya dari sudut ekonomi negara un-
tuk dimanfaatkan kepada masya-
rakat. 

Abdul Ghapa berkata, keseder-
hanaan Tun Abdul Razak menja-
linkan hubungan diplomatik, akhir-
nya mengeratkan hubungan dengan 
negara komunis di Eropah Timur, 
Soviet Union dan kemuncaknya de-
ngan China pada tahun 1974 selepas 
beliau mengadakan lawatan ke Chi-
na dan disambut mesra oleh Per-
dana Menteri China, Chou En-Lai. 

"Sikap pragmatiknya memboleh-
kan Malaysia mendapat manfaat da-
ripada negara komunis dari sudut 
perdagangan, sains teknologi serta 
menjamin kedaulatan negara. Ini 
kerana, China memberi jaminan ti-
dak akan mengganggu urusan da-
lam negara Malaysia khususnya ber-
hubung dengan kegiatan pengganas 

yang berlaku ekoran daripada pe-
nubuhan Malaysia pada 16 Septem-
ber 1963, sikap pragmatik beliau 
sedikit sebanyak telah membantu 
kepada usaha pembaikan hubungan 
persahabatan antara dua negara." 
katanya. 

Biarpun negara selepas merdeka 
mewarisi sebuah jentera pentadbi-
ran yang mantap dan ekonomi 
memberangsangkan daripada pen-
jajah, namun terdapat dua masalah 
ketara iaitu agihan kekayaan tidak 
sama dan kelemahan kerajaan 
membina satu identiti kebangsaan 
di kalangan rakyat sehingga ber-
lakunya peristiwa hitam, tragedi 13 
Mei. 

Ia ditambah menerusi pilihan ra-
ya yang diadakan pada 10 Mei 1969 
di mana telah memberi satu tam-
paran kepada rakyat Malaysia khu-
susnya masyarakat Cina apabila 
MCA yang adalah anggota parti Pe-
rikatan kalah teruk dan UMNO me-
letakkan punca kekalahan Perikatan 
kepada MCA. 

Bertitik-tolak dari situ, ada de-
sakan daripada UMNO supaya me-
nubuhkan kerajaan Melayu sahaja. 

"Perikatan hilang sokongan. 
Orang Melayu makin ramai tidak 
nienyokong, begitu juga dengan so-
kongan terhadap parti bukan Me-
layu, kerajaan hilang majoriti dua 
pertiga. Biarpun begitu, Tun tidak 
tunduk kepada desakan menubuh-
kan kerajaan Melayu sahaja dan ini 
sudah dilihat kesederhanaan beliau 
menjaga hubungan antara kaum. 

"Proses memulihkan sokongan 
rakyat serta menjadikan Malaysia 

sebuah negara stabil telah bermula 
ketika beliau memegang jawatan 
sebagai pengarah Mageran (Majlis 
Gerakan Negara) yang ditubuhkan 
untuk memulihara keamanan se-
lepas tragedi 13 Mei. Kemudian usa-
ha menarik sokongan dilakukan se-
cara berterusan sehinggalah beliau 
menjawat jawatan Perdana Menteri 
dan telah cuba menggabungkan 
parti politik pembangkang dengan 
Perikatan. 

"Apabila dapat menggabungkan 
beberapa parti politik ketika itu, 
beliau menukarkan nama Perikatan 
kepada Barisan Nasional untuk me-
wujudkan kerajaan kuat dan sta-
bil." katanya. 

Menurut Abdul Ghapa, Perdana 
Menteri kedua itu percaya bahawa 
pembangunan ekonomi dan kesta-
bilan politik di Malaysia hanya da-
pat diwujudkan melalui sebuah ke-
rajaan yang kuat. 

Bagi memastikan agihan keka-
yaan dapat diseimbangkan semua 
kaum, Tun Abdul Razak berpen-
dapat sudah tiba masanya campur 
tangan kerajaan diperlukan dalam 
menangani permasalahan tersebut. 

"Sebelum tahun 1969, kerajaan 
tidak banyak campur tangan dalam 
ekonomi dan ketika itu golongan 
swasta memainkan peranan utama 
dalam ekonomi negara. Mereka ha-
nya melihat keuntungan dan tidak 
memberikan perhatian kepada soal 
pengagihan kekayaan secara adil. 

"Atas sebab itu, beliau memper-
kenalkan DEB yang melibatkan pe-
nyertaan kerajaan bagi memastikan 
proses agihan kekayaan secara lebih 
adil berlaku. Lebih penting lagi, 
campur tangan kerajaan akan mem-
beri peluang kepada bumiputera 
dan kaum lain dari sudut mening-
katkan penguasaan ekonomi," ka-
tanya. 

Berkaitan masalah kedua, mem-
bina identiti kebangsaan, Abdul 
Ghapa berkata Tun Abdul Razak 
telah mengambil langkah tegas 
menterjemahkan peruntukan da-
lam perlembagaan ke dalam da-
sar-dasar yang bersifat kebangsaan 
seperti membentuk dasar budaya 
kebangsaan, rukun negara dan da-
sar pendidikan sebagai teras kepada 
identiti kebangsaan Malaysia. 

Melalui langkah itu, Tun Abdul 
Razak telah membina satu 'baseline' 
yang jelas dari sudut identiti negara 
yang terasnya adalah Melayu, se-
perti mana dimaktubkan dalam per-

bagaan. 
'Marker of identity' yang sudah 

ada dalam beberapa fasa Perlem-
bagaan Negara seperti kedudukan 
Bahasa Melayu, kedudukan orang 
Melayu dan Raja-raja Melayu telah 
dimanfaatkan sepenuhnya sebagai 
unsur penyatu kepada perpaduan 
rakyat negara ini. 

"Tun Abdul Razak menegaskan 
sebagai sebuah negara pelbagai 
kaum, Malaysia selepas tragedi hi-
tam itu (13 Mei 1969) amat memer-
lukan dasar yang jelas dan tegas da-
lam soal identiti," katanya. - BERNAMA 

